
నేమని యందు నిం - కేమి సేయుదును? 

ఖరుని జంపినయాది - గా దైత్యులెల్ల 

కరకరి మనమీఁదఁ - గడు పగపూని

యుందురు గావున - నొక్కఁడు జనక 

నందను బట్టి మి - న్నక మ్రింగి పోయె! 5070 

ఆలిఁ గోల్పోయిన - యధముఁడనైతి 

పాలుమాలిన యట్టి - పలుకులేమిటికి?" 

అనుచుఁ గన్నీటితో - నాపన్నుఁడైన 

యనుజుని గడునొవ్వ - నాడి రాఘవుఁడు 

వడిఁ బర్ణశాలకు - వచ్చుచో నచట 

పుడమి పట్టియుఁదాను - ప్రొద్దుపోకలను

మెలఁగు చోటులఁజూచి - మిక్కిలి మదిని 

కలఁగుచుఁ దమ్మునిఁ - గని యిట్టులనియె.






—: రాముఁడు లక్ష్మణుని రాకకుఁ గారణమడుగుట లక్ష్మణుఁడాసంగతి రామున కెఱింగించుట :—





"సీతను డించి వ - చ్చెదనను బుద్ధి 

నీతలంపునఁబుట్టు - నేదైవ గతిని     
5080 

ఎట్టి యెన్నికచేత - నీవు జూనకిని 

నట్టడవిని డించి - నమ్మివచ్చితివి! 

సీతను డించి వ - చ్చిన నిన్నుఁజూచి 

నీతోడు నాగుండె - నెగ్గునఁ బగిలె 

నేమి పల్కెనుసీత? - యేలవచ్చితివి? 

ఏమి హేతువులు? నీ - విఁక దాచనేల? 

ఆమాట వినియెద - నడ్డదీఱంగ

		 ఈ పేజీలో చివరి మార్పు 14 డిసెంబరు 2020న 20:53కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

